
Siunnersuut: Ilinniarnertuunngorniartarneq pillugu Inatsisartut inatsisaata 

allanngortinnera pillugu Inatsisartut inatsisaat nr. xx,xx xx 2015-imeersoq. 

(Atorfinitsitsinermut soraarsitsinermullu pisinnaatitsinerit) 

(Ilinniartitaanermut, Kultureqarnermut, Ilisimatusarnermut Ilageeqarnermullu Naalakkersui-

soq) 

 

Siunnersuummut qulaani pineqartumut matumuuna Inuit Ataqatigiinniit imatut oqaaseqaate-

qassaaavut. 

 

Ullumikkut pissutsit imaapput; naalakkersuisut ilinniarnertuunngorniarfinni ilinniartitsisussanik 

atorfinitsitsisarlutillu soraarsitsisartuupput. 

 

Tamannali inatsisissatut siunnersuummi uani allanngortinniarneqarpoq, imaalissalluni ilinniar-

nertuunngorniarfinni pisortat – rektorit – taakkuulissallutik ilinniartitsisussanik atorfinitsitsisar-

tussat soraarsitsisartussallu. 

 

Siunertarisaq taamaattoq assortoruminaakkaluarpoq qanimut oqartussaaqataanerulernissamik 

kinguneqartusssaanera pissutigalugu, taamaakkaluartoq anguniagaasoq qanoq ililluni 

anguneqarsinnaassanersoq paaserusunnarsinnaavoq, tassami ilisimasagut, inatsisillu 

naapertorlugit, tjenestemandit inatsisaat § 4 naapertorlugu rektorit tjenestemandinik 

atorfinitsitsisinnaanngillat, taamaallaalli Naalakkersuisut kisimik atorfinitsitsisinnaallutik. 

 

Inatsimmi immikkut pisinnaatitaaffiliinermik ilaqartinneqarsimanngippat taava naalakkersuisut 

taakkuujuassapput atorfinitsitsisartut, uanilu inatsisissatut saqqummiuinneqartumi 

pisinnaatitsis-summik takusaqarsinnaanngilavut. 

 

Taamaattoqarsimassappat taava inatsisitigut ajornartorsiutaasinnaasunik pilersoqarsinnaavoq 

soorlu, tjenestemandip ataasiakkaap atorfinitsitaasimanini pillugu naammagittaalliorniaruni – 

atorfinitsitaasimaniniluunniit pillugu rektorimik arlaatigut akisussaatitsiniarluni naammagittaal-

liuteqarniaruni. Arlaatigut kukkusoqarsimappat taava kikkut akisussaatinneqassappat? Rektor 

imaluunniit Naalakkersuisut? 

 

Aappaattut aamma paaserusunnarsinnaavoq aningaasatigut tamanna qanoq kinguneqaruma-

arnersoq ilinniarnertuunngoorniarfiit aningaasaqarnerannut, tassami ullumikkut naalakker-

suisut taakkuupput aningaasalersuisuusut. Taavami akisussaaffik rektorinik tiguneqarpat? 

Atorfinitsitsinerit, soraarsitsinerit, taarsiissuteqarnerit il.il. iliniarnertuunngorniarfiit nammineq 

akilertalissanerpaat? Taamaaliornitsigut ilinniarnertuunngorniarfiit aningaasatigut ajorneru-

sumik atugassaqalernissaannut aqqutissiusseqataassannginnerpugut? 

 

Pitsaanerussannginnerpa inatsimmi  imatut allassimasoqalerpat: Rektorit naalakkersuisut sin-

nerlugit atorfinitsitsillutillu soraarsitsisassapput. Immaqa uffa taava taamaaliornitsigut 

inatsisitigut toqqammavissagut pitsaanerulissasut aammalu aningaasatigut ilinniarnertuun-

ngorniarfinnut kingunissaat ajorneruleratik pitsaaneruliinnarsinnaasut? 

 

Naluara paatsoorsimassanerlunga kukkusimassanerlungaluunniit, taamaammat tamanna 

pillugu: 



 qupp. 2 

 

Apeqquteqaatit qulaani pineqartut akineqartussanngorlugit, matumuuna Inuit Ataqatigiinnit 

siunnersuut manna ataatsimiisitaliamut suliareqqitassanngorlugu ingerlateqqipparput. 

 

Qujanaq 

 

Peter Olsen 


